
ANPA OS MUIÑOS 
CEIP PLURILINGÜE AS SOLANAS 
anpasolanas@hotmail.com 

FacebooK: Anpa As Solanas 
 

 
 
 

NOTA INFORMATIVA ANPA CURSO 2021-2022 
Servizos que presta a Asociación 

Inscrición de Socios/as 
Prezos dos servizos  

 
 

Queridas familias: 
 

Dende o equipo directivo da Anpa “Os Muiños” do Ceip As Solanas queremos 
darvos a benvida a este novo curso escolar. Como o ano anterior os pais e nais 
continuamos a sufrir restricións en canto a acceso ao Centro escolar, por 
aplicación dos protocolos Covid impostos pola Xunta. Por ese motivo seguimos 
sen ter acceso á nosa Oficina situada no colexio, polo que mantemos o sistema 
telemático para relacionarnos entre nós e levar a cabo os trámites necesarios. 

Este curso, grazas a que está a mellorar a situación sanitaria, podemos ofrecer 
actividades extraescolares no Centro. Animamos as familias a que lle botedes 
un ollo ás propostas, son variadas e a prezos asumibles, incluíndo actividade 
física, lúdica e educativa. Agardamos que sexan do voso agrado e que vos 
anotedes canto antes, para poder reservar aos monitores. 

Os trámites de inscrición de socios e anotación nos servizos de Comedor 
Escolar e Plan Madruga deberanse realizar a través do correo electrónico da 
Asociación. Para a inscrición nas actividades extraescolares enviar whatsapp 
ao teléfono de Marcos: 669 718 494, co contido que se indica a seguir do cadro 
de propostas.  

Temos os modelos que debedes cubrir en cada caso colgados na páxina web do 
colexio https://www.edu.xunta.gal/centros/ceipsolanas/ no apartado ANPA. 
Unha vez cubertos debedes envialos ao noso correo electrónico: 
anpasolanas@hotmail.com. 

O pago da cuota de socios segue sendo de 15 euros anuais por familia, e debe 
realizarse obrigatoriamente a través da conta bancaria da Asociación, poñendo 
no concepto o/os nome/s dos nenos/as que se fan socios/as, enviando o 
xustificante do ingreso xunto co modelo de inscrición de socios cuberto para que 
os deamos de alta. 
 
N.º DE CONTA ANPA OS MUIÑOS - ABANCA: 
IBAN ES17 2080 5038 4430 0019 8306. 
 
* Recordamos que é obrigatorio ser socio da ANPA para ser usuario dos 
servizos de Plan Madruga, Comedor Escolar ou actividades extraescolares 
no Colexio. 

Tanto o servizo de Plan Madruga como o de Comedor Escolar están xa en 
funcionamento dende o primeiro día do curso. Os/as que estean interesados/as 
en comezar nos vindeiros días deben darse de alta no servizo canto antes, 
necesitamos ter coñecemento do número de nenos/as e os seus cursos para 
distribuír o espazo seguindo o protocolo Covid do Centro.  
 
Como sabemos que cada ano entran a formar parte desta comunidade educativa 
novas familias, e este curso seguimos a ter restricións para levar a cabo reunións 
presenciais de ANPAS, pasamos a informar de xeito breve sobre os nosos 
servizos, e calquera dúbida que vos xurda pódese consultar no correo anterior. 
Responderemos o máis axiña posible. 

 

▪ Plan Madruga:  

Horario xeral: de 8:00 a 8:50. Se precisades o servizo máis cedo tamén hai 
posibilidade, poñédevos en contacto coa monitora (teléfono no modelo de 
inscrición).  

Os prezos do servizo son: 

- por todo o mes: sen almorzo 30 €. Con almorzo 45 € (non se fará desconto 
no prezo aínda que non se utilice o servizo algún dos días do mes). 

- Días soltos: 2 €, e con almorzo 3 €.  

 

▪ Comedor escolar:  

Horario: de 14:00 a 16:00. Aos nenos/as de infantil os recolle a Coidadora do 
comedor no edificio de Infantil. Á saída todos se entregan na porta de primaria, 
ao rematar a xornada. 

Os prezos do servizo son (inclúen a comida diaria mais a coidadora dúas horas): 

- Os 5 días da semana: 4,75 € cada menú. 
- 4 ou 3 días da semana: 4,90 € cada menú. 
- 1 ou 2 días da semana: 5,00 € cada menú. 
- Eventuais, se son socios: 6,00 € cada menú. 
- *Eventuais non socios:10 €  cada menú. 

* Se algún profesor do centro quere facer encarga do seu menú, pode pedilo á 
Anpa; será o mesmo menú dos nenos, pero se lle proporciona en recipiente 
independente. O prezo é de 5 € (non inclúe coidadora). 

O xeito de pago é a fin de mes, na conta bancaria de ABANCA da asociación. 
Recibiredes unha mensaxe a fin de mes co total dos menús consumidos por 
cada neno/a e o importe total a abonar. Agradecemos que no concepto do pago 
poñades o nome completo do neno, para poder controlar mellor os pagos, e que 
fagades o pago en canto poidades (non xuntar dous meses porque se dificulta o 
control, e a fin de contas a persoa que realiza a tarefa de contabilidade o fai de 
xeito altruísta, adicando o seu pouco tempo libre a estas tarefas).  

A hora límite para avisar dun novo menú ou da baixa dun menú xa contratado 
é as 8:15 dese mesmo día. O aviso realizarase por whatsapp, de momento no 
teléfono de Jose: 636 26 45 52. A idea é que estes avisos se realicen 
directamente á coidadora, cando se reincorpore Begoña, pero de momento non 
pode ser. Avisarémosvos cando teñamos que modificar o sistema. 

Informamos de que seguimos mantendo os mesmos prezos do servizo dende 
hai bastantes anos, a pesar de que o custe vai subindo algo cada curso. Isto é 
posible grazas ao ingreso que se percibe da Subvención da Xunta prevista para 
Comedores escolares xestionados polas Anpas. Este ano aínda está aberto o 
prazo para solicitala, polo que non sabemos o que poderemos ingresar por este 
concepto. O que vimos facendo estes últimos anos co ingreso da subvención é 
aplicar unha parte a cubrir o maior custe do servizo, en relación co recadado dos 
usuarios, e algún dos meses rebaixar o prezo dos menús. A maiores este curso 
pasado tivemos gastos extra que se concretan na compra dun novo televisor 
para o comedor, cando se avariou o que alí había, e os gastos en material de 
limpeza e desinfección, termómetro de fronte, máscaras, etc., que nos esixiu o 
protocolo Covid. 

 

▪ Actividades extraescolares no centro:  

Teñen que desenrolarse obrigatoriamente entre as 16:00 e as 17:30, polo que 
as propostas son todas nese horario. En caso de que algunhas saian adiante se 
informará a tódalas familias inscritas, indicando o comezo da actividade, e todo 
o que sexa necesario que teñan en conta. Tamén avisaremos aos inscritos cando 
non se reúna o grupo necesario e non se poda ofrecer a actividade. Para estes 
avisos empregarase o whatsapp, por ser a forma máis rápida para contactar cos 
interesados/as. 

Para inscribirse: whatsapp a Marcos: 669 718 494, co seguinte contido: nome e 
apelidos do neno/a, curso, actividade na que se apunta e teléfono de contacto. 

 

▪ Actividades extraescolares fora do centro escolar:  

Damos conta das propostas de actividades extraescolares que nos achegan 
empresas e centros da nosa contorna.  

Os interesados en inscribirse ou ter máis información sobre algunha delas deben 
poñerse en contacto directamente co Centro organizador. Na información 
adxunta ven o teléfono e localización de ditos centros. 

A Anpa non vai recoller inscricións para estas actividades. 

 

▪ Outras actividades que realiza a Asociación ao longo do Curso:  

Cos nenos levamos a cabo a Festa de Papá Noel, coincidindo co último día do 
primeiro trimestre. Este último ano non puido vir Papá Noel a visitar aos nenos, 
porque non o permitía o protocolo Covid, pero aínda así non esqueceu deixar 
regalos e caramelos para todos os cativos (que correron a cargo da Anpa). 

Tampouco puidemos facer a tradicional chocolatada en horario escolar, pero 
agardamos que este curso se poida levar a cabo, ainda que sexa con 
adaptacións e cumprindo medidas de seguridade. 

En canto á excursión de fin de curso que tamén adoita organizar a asociación no 
mes de xuño, tivemos que suspendela pola pandemia, por non cumprirse as 
condicións sanitarias axeitadas. 

Estamos abertos a novas propostas, calquera pai ou nai do centro pode 
escribirnos ao correo as súas suxestións.  

Ademais estamos para apoiar as familias no que precisedes, formamos parte 
tamén do Consello escolar, e no caso de que teñades noticia dalgún problema 
de convivencia ou algunha deficiencia das instalacións, axudaremos a encontrar 
unha solución ou reclamar ante as Administracións que resulten competentes en 
cada caso. Cantos máis nos unamos, máis forza poderemos facer. 

 

 

Aproveitamos para enviarvos un saúdo e desexar que teñamos un bo curso. 
 
A Guarda, 13 de setembro de 2021. 
Anpa Os Muíños. 
 
 


